
				এই পাতাটির মুদ্রণ সংশোধন করা প্রয়োজন। 
खनकलां अंडिॉन ፃእ
আহারের পর উপাসনা করিলাম। তৎপরে কয়েকখানি চিঠি লিখিলাম। মিস কলেটকে ৭/৮ দিন দেখি নাই; কি লজার বিষয়! প্রায় প্রতিদিন দুপুর বেলা বাহির হইয়া যাই, তাহার নিকট যাইবার সময় হয় না। আজ মিস ম্যানিঙের নামে ডাকে আমার ‘চাইল্ড ম্যারেজ’ সম্বন্ধীয় বক্তৃতাটি পাঠাইলাম। তৎপরে মিস্টার নাইটের সঙ্গে স্ট্রেঞ্জার্স হোম, পীপ্লাস প্যালেস ও ডক্টর বার্নার্ডে'জ হোম দেখিবার জন্য যাত্রা করিলাম। মুর গেট স্টেশনে তাহার জন্য প্রায় আধা ঘণ্টা
অপেক্ষা করিতে হইল। তৎপরে তিনি আসিলেন। দুজনে লণ্ডনের পূর্বাঞ্চলে (East End) fe: (f1
মেট্ৰঞ্জাসী হোম
প্রথমে ষ্ট্রেঞ্চার্স হোম দেখা গেল। বিদেশের অনেক জাহাজ ইহার সন্নিকটে ডক-এ আসিয়া থাকে; তখন জাহাজের আরোহিগণ “ক্রিম্প" অথবা দালালদিগের হাতে পড়িয়া যায়। এই সকল বিদেশীয় খালাসী দিগকে আশ্রয় দিবার জন্য এই বাড়িটি নির্মিত হইয়াছে। এখানে ভারতবর্ষের লোক আসিয়া কিছু কিছু দিয়া আহারাদি করিতে পায় ; তাহদের টাকা জমা রাখে, এবং যাইবার সময় আবার লইয়া যায়। এইরূপে অনেকে টাকা জমা রাখে। গত মাসে একজন তিন চারি শত টাকা জমা রাখিয়াছে। এটি চমৎকার ব্যাপার।
“ডাঃ বানার্ডো’জ, হোম”
তৎপরে আমরা ডাঃ বার্নার্ডে’জ হোম (১) দেখিতে গেলাম ; উঃ, এ কি
( :) Dr. Thomas John Barnardo, F. R. C. S. (Edin)- সেবাব্রত খৃষ্ট্ৰীয় ধর্মযাজক, সেবাকার্ষে সুবিধার জন্য চিকিৎসাবিদ্যা শিক্ষা করেন। প্রথমে তিনি ডাবলিনের বস্তী অঞ্চলে কার্যারম্ভ করেন। অনাথ ও অসহায় বালক-বালিকাদের ভরণপোষণ ও শিক্ষার জন্য তিনি লণ্ডনের শহরতলী স্টেপ নিতে ও অন্যান্য নানান্থানে ‘হোম” স্থাপিত করেন। ১৯০৫ খৃষ্টাব্দে মৃত্যুর সময় পর্যন্ত তাঁহার হােমগুলিতে আড়াই লক্ষ বালক-বালিকা প্রতিপালিত হইয়াছিল ।

				 এই পাতা শেষ সম্পাদিত হয়েছে ১৭:১৪টার সময়, ১ জুলাই ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

